
Enjinji ńngo ekeki la Willem de Vink

NKPA LI MUDE AHALYOO-NƆ BULAMBO.



TAI O MBINO NNDE NDI KE?
Bá la ka sa-kɨma: Bá na Yéso yende 
Akʉ́dʉla 'ka kʉnda lii. Kukwo kábɛ-́nɔ́. Endi 
bá la kanga sunge.

Bapikisi-mbino: batʉa pikiso mbino li 
b'Akʉ́dʉla, bunde kab'enikanee-nɔ.

Bɛsya: Bá na epo sà-beeAkʉ́dʉla 
asikanisoo-nɔ kɨma nnde ɛyɛ alakii.

Bɨa: Kɨma lanja nnde Akʉ́dʉla e ka kaba 
kapa li ka bakpa li bunde be ka sikaniso kɨma 
nde Ɛyɛ akundii.

Bibilia: Bakeki sʉba Bibilia yende Akʉ́dʉla e 
k'ɛbŋda bakpa ne, ńngo yende e k'ɛpɛpɛnya 
bakpa nee.

Ememi: Endi luhwo elehe n'Akʉ́dʉla. Elehe 
nndɔ, abáa-nɔ luhwo li sʉba mbukó-ʉ̌ma, 
sate kpalaa na lɨsɔ langbo.

Ɛkǎla: Akʉ́dʉla akapaa-nɔ kɨma ka mkpa 
sɨná nngo 'ndi mkpa li ma na sɔlɔ́ká. Akʉ́dʉla 
ɛɛnaa-nɔ ɛkǎl'a mkpa li ma ka luhwo kpalaa 
kʉ̀la sɔlɔ́ká lakɛ ńngo ehalyo lakɛ. 
Ɛkǎla abáa-nɔ ka tʉkana na na yende Yéso 
eelati ka ibu o 'su.

Kpangbu: Kɨma nnde Yéso akú nngo 
bam'betili kuli. Asǐ to nndende kɨma la 
k'epilikiso bakpa li bunde be ka tɔmbya Yéso.

kʉBumbuko: Yéso abumbuki ka tʉka ka 
kukwo. Elihe kǎdi, bakpa ngbokpu 
babumbuko-nɔ ka tʉka ka kukwo. K'ɛsɔ nndɔ 
Akʉ́dʉla atɨńa-nɔ ngbàngà kʉ̀la bakpa 
ngbokpu.

Kʉbwamɛ l'Akʉ́dʉla: E kʉ́ma ha ngbokpu 
nnde bakpa be ka mɔka Akʉ́dʉla.

Lyaha la kʉ́ma kǎdi na Bwana-Yéso: Ka 
mukate ńngo makati, batombi li ba Yéso be 
ka kaniso kukuso 'kɛ ńngo bumbuko lakɛ.

Masiya: Tai o ino nndɔ 'ndi “Mwamɛ ́munde 
badei na mǒlo”.

Miki m'Akʉ́dʉla: Ino la Yéso. Ɛyɛ 'ndi 
Akʉ́dʉla li munde apiki ka bʉlambɔ ya mkpa, 
ya Miki li m'Akʉ́dʉla.

Nketi: Ngʉngʉmba li munde k'enikanee-nɔɔ. 
Ino 'kɛ hà 'ndi Diabolo.

Ntombi: Ntʉa tɔmbya Yéso.
Eesondi batombi li bakɛ ba mɔkɔ́ n'eebale ɛyɛ 
mayakɛ.

Pasaka: Ɨsɨlɔ la ka kaniso bumbuko la Yéso. 
Pasaka abí le-i ɨsɨlɔ la Bandiisilaeli la ka 
kaniso elihe nnde batuki ka nnji la Misili nee.

Sɔlɔ́ká: Kɨma nnde mkpa ka sikaniso li, nnde 
Akʉ́dʉla kakundi. Kende mkpa asikanisoo-nɔ 
sɔlɔ́ká, ɛɛnda ka tamba k'ahe nnde Akʉ́dʉla 
akundi sà-bee ɛyɛ atambɛ bei ka tʉkana na 
kuli ende ɛyɛ ahungi mkpa nee. 

Sikyo: Ka sikyo la Yéso ka dodo, kɨma 
ngbokpu kábɛ-́nɔ́ yende e nee. Akʉ́dʉla 
ahalyo-nɔ kʉpa ńngo dodo.

Ʉ ̌ma li Makɛńgwa: Ʉ̌ma l'Akʉ́dʉla munde 
akʉ́ndaa-nɔ bá sʉba bakpa li ba ka tɔmbya 
Yéso.

Yéso: Endi in'oMiki li m'Akʉ́dʉla. Tai-o ino 
nndɔ 'ndi sà-bee “Akʉ́dʉla eelokisoo-nɔ”.



YÉSO MASIYA 'NDI 
MKPA SINO?

Yéso abí ka bʉlambɔ ka mʉa-mane 
2000 nnde akalu to. Abí ka nnji la 
Isilaeli. Besu ka wɛka lakɛ “Yéso 
Masiya” sate “Yéso Kilisito”. Endi eniso 
sà-bee ɛyɛ 'ndi mwamɛ.́ Ɛɛnda ha 
mwamɛ-́ni, e hà ndi Miki li m'Akʉ́dʉla 
ńngo hà Miki li ma mkpa. Nndɔɔ eniso 
sà-bee ɛyɛ 'ndi Akʉ́dʉla ńngo hà mkpa. 
Elehe la kʉ̀la bá la Yéso e sʉba Bibilia. 
Endi elehe langbo k'ɛsɔ ngbopku.

ƐSƆ LA YÉSO

Ɛsɔ lasu atekelyani ka bɔkɔchana la Yéso. 
Bakpa b'esi tamba na kɨpɛ sa-te kʉ̀la 
pʉnda, ngamía sa-tekʉ̀la falasi. Ɛdɛndɔ 
langbo la Bʉlaya, ka tuó-mane la k'ɛbɛlɛ 
li, ńngo sɨḱa na kuli la Afilika abí kusi o 
kʉbwamɛ ́la Bandiloma. Bakpa kpete 
kab'esi epo tangaliso ekekí ńngo kɛka li, 
mata Ka isilaeli, abí nngo bakpa b'epi kɛka 
elehe ńngo tangaliso li. B'esi ɛwɛka labɔ 
“bakpa li baa esiko”.

Akʉ́dʉla 'ka luhwo kɨma sub'esiko nnde io 
li 'ndi bibilia. Hungi la kɨma ngbokpu 'ndi 
'yɛ. Ɛyɛ akʉ́ndaa-nɔ sà-bee ábɛ 
manh=jakɛ na bakpa ngbokpu.
Yéso eenisi kɨma nndɔ kpalaa.



ISILAELE K'ƐSƆ 
LA YESU

Bɔma: Yelusalema

Sɔlʉa-nji: Galiya, Samalia, Yudea

Elengo: sae 28.000 km2

Kilima: sunga-ha sae njɛnjɛlaa-ha

Polotike: Balɔma bali nnji kʉ̀la Isilaeli ka tʉka 
ka mʉa-mane la 63 mʉsa ma bɔkɔchana la 
Yéso.

Guvelenema: Potio Pilato, munde abí 
guvelenele li ma ka nnji li la Lɔma eesi lɨa nnji 
la Isilaeli. Tibele abí mwamɛ.́ Ka mʉa-mane 
balɔma bamee bɔma la Yelusalema.

Dini: Kiyaudi. Be na hekalu na Yelusalema, 
bakɔbɛ li b' Akʉ́dʉla bunde ba sikanisoono 
mbul' ekumo ngaa-nganga kangbʉa dini ńngo 
bapesili ba ka dini (ya bandifalisayo) bunde 
bepesilyoono bakpa tòlí (Ekanana l' ekolo).

Elehe: Kiebalania (Elehe la bandiyaudi). 
Kigiliki: (elehe la bakpa li bunde bé nnda 
bandiyaudi). Kilatino (Elehe la balɔma)

Kapelenaumu

Nazaleti

Galilaya

Samalɨa

Yelusalema

Yudea

Libanda la 
Meditelanea

Yolodani

Libanda la 
Galilaya



Matundani la bakpa batundani ka kpǎ libo keke?

Bengyanani sou! 
Kʉbwamɛ ́l'Akʉ́dʉla 

e pio-pǐo.



Halyoni tambɨlya 
manu!

Kangbuende ɛlʉka la 
ngbàngà l'Akʉ́dʉla apisikoni 

to kangi kangbʉa kwɛta 
mme ka tine li…

Nnuhu kanu sà-bee, mme 
ngbokpu nnde eki kanga 

bɔkɔta mbuko lanja, 
batɨna-nɔ mme lɛyɛ ńngo 

maka li sʉba mʉsa!

Bɛndɔ mata! Bitokaa-nde 
sà kɨma sino eh? 

Atokaa-nde bá na bá 
laawɛlɨkanna njae?

Endi amapo! E kanga mpka li munde 
atokaa-nde ɛlɔka ka ngbàngà l'Akʉ́dʉla. 
Apiko-nɔ mà mbuso mami ndi mkpa moti 

ma na kʉkpakɔ kpete ka kalʉa lami. 
Enubatiso-nɔ la Ǔma li Ma Kɛńgwa.

Bekundi sà-bee bá 
lanu ahalikene ba? 

Bɛndɔɔ, dʉa-ni sɔlɔḱá 
lanu, ńngo pikoni 

benubatise sʉba libo.

Akʉ́dʉla abusani to sɔlɔḱá lanu. 
Mbinoonde bepisikoni to kangi 

kangbʉa tekeliso bá lato. 



Bakpa ngbokpu banweki ntʉ-a dɛnda polo 
mʉndɔ ka kpǎ libo na in' o Yuani M'batisi.

Ńngo mbuso…

Ngbɛ!̌ Wem'batiso 
ime kangbʉa 

sà-bee kɨma nnde 
Akʉ́dʉla akundi 

asɨkanɛ.

Mkpa munde apiko-nɔ 
mbuso mami e na 

kʉkpakɔ ka bɛkya lami. 
Eenubatiso-nɔ na Ʉ̌ma li 

Makɛngwa ńngo na 
mʉsa l'Akʉ́dʉla. 

Eenuhalyo-nɔ hà halyo. 
Ino akɛ ndi Yeso!

Lɨsɔ moti eekikani mà 
ka tʉka na kʉ́pa… Mundee Miki li 

mamɔ munde 
minkundi 

kpɛkpɛkpɛ, ime 
n'ɛsɛšɛ kʉ̀lakɛ 

kpɛkpɛkpɛ.

Endʉɛ ndulu 
etoka-i 

batiso lami!

Epa! Kɨma nnde 
episili sikaniso li 

ka Ʉ̌makɔ asɨkanɛ, 
kʉbwamɛ ́lakɔ apike 

hà!



Bandiyaudi bábí 
k'ɛsɔ nndɔ kanga 
kʉkpakɔ. Besi hà 
elatiso labɔ. Nndɔ 

mà ndulu besi bʉnja 
piko la Masiya, nnde 

b'akɔma baluhu-i 
kuli mʉsá. Ɛyɛ ndulu 

abá-nɔ ́mwesi 
l'amapo l'Akʉ́dʉla!

Mbuso m'ebatisi lakɛ, Ʉ̌ma li 
m'Akʉ́dʉla antundwei Yéso 

ka ngbada.

Ɛmʉnda-ku. Mundee miki o 
'matembu li m'Akʉ́dʉla, 

munde atukisoo-nɔ sɔlɔḱá 
la bapa li ba ka bʉlambɔ. 

K'elihe 40 ńngo kǐho 40, Yéso kesi data 
lɨa lyaha. Ka tʉkana na sikaniso ememi 
la kinyo lyaha 'ndee, Yéso eeni kpalaa 

ekumo nnde e mʉsá makɛ.

Ka piko sikaniso li, amemi 
sà-bee Yéso 'enise sà-bee kɨma 
nnde Akʉ́dʉla apisili sikaniso li 
'ndi molokiso mkpa tʉka kusi o 

kʉbwamɛ ́la kukwo.

Nketi 'ka kɨngyaa Yéso; nketi k'enikanee-nɔ, ɛyɛ 'ndi 
mangɛesɛee li ma ka tʉdaha, ńngo hà mangɛsɛ li ma 

kʉ̀la bʉlambɔ ka kukwo ńngo ka kʉsɨnana. 

Yo
lo

da
ni

Galilaya

Nazaleti

Kana

Yelusalema

Isilaeli

Kapelenaumu

Ka kpaa libo la Yolodani, Yuani M'batisi ka hanga Yéso.

Epa! Kɨma nnde ekundi kami 
sikaniso li, nsikaniso-nɔ sikaniso.

Endi tɛkɛlyana la ɛsɔ lasu ndulu Yuani 
M'batisi ka bongiso piko la Masiya. K'ɛsɔ 

nndɔ, Isilaeli abí ha ne-solua-nnji l'ɛdɨɔ la 
nnji la Bandiloma.

Yudea



Mata, ngʉngʉmba nketi ka kɨngyaa 
Yéso kangbʉa tukiso lakɛ k'ekumo 

nnde apiki sikaniso li.

Kabe nngo amapo ʉwɛ 'ndi miki 
li m'Akʉ́dʉla halyo etale nnde 

asilikene mukate!

Ngběe! Kangbuende bakeki 
sʉba Bibila sà-bee mkpa 
katokee-nde bá na bá ha 

kangbʉa lyaha ha-ni, mata 
k'elehe ngbokpu nnde atuki 

kaɨk'Akʉ́dʉla.

Kabe nngo amapo ʉwɛ ndi miki li 
m'Akʉ́dʉla, weekpumiso tʉka 

kʉ̀l'ɛtata l'endu o Akʉ́dʉla 
nndee! Bakeki sà-bee batoti 

bamwakpa-nɔ ʉwɛ. E bɛndɔ ba? 

Ngběe! Bakeki hà 
sà-bee: Kanga 
ɛntʉ́kya Bwaná 

Akʉ́dʉla li makɔ.

Nketi an'du mà Yéso k'ɛsɔ 
nndɔ ningo ńngo batoti li ba na 

kʉpa bápikó pɛpɛnyá lakɛ.

Mbuso li, Yéso atʉ́ka tumo na Ʉ̌ma 
l'Akʉ́dʉla, asiki ningo na Galilaya, 

solua-nnji la sɨḱa na kuli, nnde 
bakpa bábáa-nɔ ́subi kpete, kʉ́ma 

nnde ɛyɛ amoti kukuu. K'ahe, bakpa 
b'esi piko kaɨkakɛ. Besi kʉnda epo 
sà-bee Yéso abí Masiya li munde 

bakɔma b'esi luhwo kʉ̀lakɛ ndi ɛyɛ 
ba?

Wɛnda eh. Kudumono mʉsá 
mami, weechuchumioo mʉsá 

mami, nngapa-nɔ kakɔ 
kʉmangɛsɛ ngbokpu la kʉ̀la 

dodo.

Nketi an'du mà Yéso k'ɛsɔ nndɔ 
ningo ńngo batoti li ba na kʉpa 

bápikó pɛpɛnyá lakɛ.



Ka bɔma la Kana, sʉba mamba-mamba la ka 
solua-nnji la Galilaya, abí na kesó mo.

Yéso abíhà wabe ɛbɔ n'amakɛ 
ńngo bamanjakɛ moti.



Mata ka ɨsɨlɔ…

Divai sío! 
Nndee kubono 

sino!

Sikaniso-ni kɨma 
ngbokpu nnde 

Yéso alúhwo-nɔ 
kanu sikaniso li. 

Tumiso-ni libo sʉba apolo 
nnde angbo-ngbo, mbuso li 

apakʉma kesó ákɨngyɛ.́ 

Bae libo? E ndulu ndi 
divai! Endi divai lanja!

? ?

Esomi divai nnde 
anja 'nde sande 

mbino nnde 
kangbeke?

Nndee ekumo 
la Yéso ma ka 

Nazaleti.

Mata ɛyɛ ndi 
mawa eh?

Atokukani bo? Libo ahalikene divai lanja! 
Kam'eni mbe saande ɨsɨlɔ la bende.



Yéso atekelisi ekumo lakɛ ka solua-nnji la Galilaya, kuku eesi 
luhwo kpalaa kʉ̀la kʉbwamɛ ́l'Akʉ́dʉla sʉba ne-mɔngɔa-nnji 

l'ɛdɨɔ a batu'ɛlɔba, nnde ino li 'ndi Kapelenaumu.

Wabe ndulu eesondi batombi li 
bakɛ ba 'mateketi.

Petelo bikě na oko 
sande ka kʉ́ma la na 
kipo. Ɛmaka-nɔ béi 
kuyo lakɔ la basú.

Bwaná, bisikanisi ekumo 
kǐho ngbokpu, kab'enikisi 

kɨma kabipedi kɨma.
Mata yende eluhu 

to nd'ʉwɛ…

Endi mayuza! 
Endi mayuza!! 



Yakobo, 
Yuani, 
poikoni 
wani! 
Kebe!

Tʉka kapuomi 
Bwaná. 

Kangbuende ime 
ndi ntʉa sɔlɔḱá.

Petelo, kanga 
bɔkʉmana lakɔ.

Bɛntɔmbya-ni ime!

Pikoni, bɛntɔmbya-ni 
ime! Meenupiso-nɔ bá 
lanu batʉ'ɛlɔba bakpa 

Bɛntɔmbya-ni ime!



Yéso ka tamba ka solua-nnji 
ngbokpu la ka Galilaya na batombi 
li bakɛ. Eesi tɔta Mbino l'Akʉ́dʉla. 
Eesi ebolokiso bakpa, ɛbɨá baʉ̌ma 

li baasɨnana ńngo sikaniso 
mayuza. Bakpa b'esi kalanga kɨma 
nndɔ, b'esi mà tɔmbya lakɛ. Bakpa 
li betino besi piko ka tʉka kʉ́ma ha 

kpete, sande tʉka ka solua-nnji 
letino, ńngo ka bɔma la 

Yelusalema, bɔma nnde bamangɛsɛ 
la Nnji la Isilaeli bé béi.

Eelaki 'ndi batu'ekandi, kangbuende 
kʉbwamɛ ́la na kʉ́pa endi abɔ.

Belaki ndi bunde be na nja 
ńngɔ ɛhaha la amapo, 

kangbuende bakuto-nɔ kuto.

Eelaki 'ndi bakpa li ba ka 
kama, kangbuende Akʉ́dʉla 

alalyo-nɔ lib'esio 'bɔ.

Beelaki ndi benu kende 
bɛnʉpɔna-nɔ kangbuami. 
Bá-ni n'ɛsɛšɛ kangbuende 

elehi langbo e ka bʉnja 
lanu na kʉ́pa. 



Sikaniso-ni kɨma ka bakpa li 
betino yende benu 

bɛkʉndaa-nɔ sà-bee bakpa 
basikanise kanu.

Bɛɛkʉnda-ni 
bangʉngʉmb'anu, 

sikaniso-ni ememi kabɔ. 

Sikaniso-ni kɨma lanja 
k'esomi, inji kangbʉa 

sà-bee bakpa b'enubone!

Mkpa ngbokpu li ma ka mʉnda 
nkali na seki o bá na ayɛ, wabe 

asikanisi to ɛmbanjɛ na ɛyɛ sʉba 
mbukó-ʉ̌makɛ.

Eso e ya emole la ngopo. Kabe 
nngo eso akɔ e sou, ngʉpʉakɔ 
ngbokpu abá-nɔ ́sʉba ukóha. 
Mata kabe nngo esoo 'kɔ e na 

sɨkɨd́a, ngʉpʉakɔ ngbokpu 
abá-nɔ ́sʉba tʉdaha.

Kabetoke-nɔ sikaniso ekumo 
ka bamangɛsɛ bale-ni kʉ́ma 

kǎdi ni. Ɛnsɔndá kǎdi 
kangalabɔ; sa-te Akʉ́dʉla, 

sa-te amabuna.

Kanga bá lanu n'ɛwawa 
kʉ̀la kɨma la ka sɨkana 

humo. Kaba-ni mba ndulu 
kʉbwamɛ ́l'Akʉ́dʉla, kɨma 
letino apiko-nɔ mà mbuso.

Sikaniso-ni kɨma nnde ime ka luhwo li 
kanu. Wabe bá lanu abá-nɔ ́mɔtaa li 

y'endu nnde bahiki kʉ̀la bala-bala inji 
kʉ̀la mbume-ni.



K'elihe mo, na bɔma la Kapelenaumu, bakpa 
batumi kapu'endu nnde Yéso abí béi…

Kibitoke-nɔ ɛkalwa 
bakpa li bunde.

E ka sɨkana 
koni n'eko 

ndi 'ke?

Bɛɛdʉa-ni. Bamanjasu li 
bunde bé na bɛsya lagbo.

Amemi sà-bee 
bingise ɛyɛ 
kùl'endu.

Sɔlɔḱa lakɔ atuki to kʉ̀lakɔ. 

Atɔka-nɔ luhwo bɛndɔ bo eh?

E ka hɔtaa Akʉ́dʉla.

Akʉ́dʉla ɛyɛ nganga ha ndulu 
atɔka-nɔ bʉsana sɔlɔḱá la mkpa.

Endi wengumono li ka luhwo 
ka mkpa ma na kupěwo 

sà-bee: “Sɔlɔḱá lakɔ 
abusukani”, sa-te: “Má”?

Nnuhu kanu sa-bee: “Masiya e 
na mamʉlaka la tukiso sɔlɔḱá 
la mkpa. Atɔkaa-nde hà luhwo 
sà-bee: ” Má, kpǎ mʉtʉbá lakɔ 

ɛtambɛ. 



Endi kɨma la ka 
kapa ɛngaka!  Wɛndá! 

Ntɔkaa-nde 
tamba!… Ime 

ka tamba!

Atambi!

Mata bakpa ngbokp kab'esi 
kʉnda kɨma lanja nnde Yéso 
eesi sikaniso li. Kpɛkpɛkpɛ 

mba bamangɛsɛ la Dini bunde 
b'esi lambá lakɛ k'ɛna sa-te e 

ka tamba lobee na tòlí ba. 
Nndɔ mà ndulu tòlí eetunisi 

bakpa sikaniso ekumo k'elihe 
la Sabato.

Mundee mkpa li munde 
njɨkasakɛ ndi kakala li. 
Endi sou sikaniso kɨma 

lanja sa-te sikaniso 
kɨma laasɨnana k'elihe 

la sabato ba?

Nanwá 
njɨkasakɔ.

Meeloki!

Amemi mʉa 
lakɛ mʉa!

Biluhwe-ni ka 
bamangɛsɛ la dini li 

ba ka bɔma la 
Yelusalema sà-bee 

e ka kapa mɔta 
nyɔkɔ ka bakpa. 



Eyongo atɔd́ʉkáná… Yéso atʉ́ka na batombi li 
bakɛ, bákà sʉba koko kʉ̀la libanda la Galilaya.

Bwaná, 
wɛɛsʉpɛpɛnyá! 

Bɨlɛta-ni!

Benu n'ɛbɔḱɔ ́
kangbueke? Bɛsya 

lanu ko eh?



Njɔngá! 
Kɔbyana!

Bakě kpɛka koko k'ekoko a libanda kʉ́ma 
laanjɔnga. Mata kʉ̀la mamba…

!!! !!!!



Mkpa mo nakúo mmo na 
baʉ̌ma li baasɨnana!

Yéso apikó!

Mhh! Mm̌!

Yéso, 
end'ʉwɛ ba!

Tʉka-ni kɨa 
mkpa li munde, 
benu baʉ̌ma li 

baasɨnana!

Endi 'kɛ na 
ime, Yéso 

Miki 
m'Akʉ́dʉla li 

ma n'eko 
kpɛkpɛkpɛ?

Ino akɔ ndi 
ke eh?

Inomi ndi Legio, 
kangbuende besu 

ndi biko lasu.

Weesu dʉa 
bingie sʉba 
bangoya li 
bunde eh.

Kǎ-ni!



?
Meeloki to ningo!

Tʉka 
wani! Kà 
kaɨkakɔ.

Tʉka wani! 
Kà kaɨkakɔ.

Ngběe. Sikyo n'endu lakɔ ńngo 
eluhwe kɨma ngbokpu nnde 

Akʉ́dʉla asikanisi kakɔ.



Nnuhu kanu sà-bee: Kintoke-nɔ sikaniso 
ne-data kɨma ka ime mayami.Ngbě. Mee 

nnda ka kaba sikaniso kɨma nnde 
nkundi-ni, mata kɨma nnde mkpa munde 

mentiki ime akundi-i.

Yéso 'eso-i kà kʉ́ma sǎ ememi 
kʉ́ma ha la kang'eyongo.

Mbuso me memi kiiho ngbokpu 
bendě, Yéso eesondi batombi li 

bakɛ mokó neebale. Ɛɛtɨka 
ubale-ubale.Akapa kabɔ 

mamʉlaka kʉ̀la baʉ̌ma li baa 
sɨnana ńngo k'ebolokiso batʉa 

sɨkɨda.

Petelo ńngo Andelea 
bendi benana…

Banana bɔndɔ baubale 
Yakobo ńngɔ Andelea…

 Filipo ńngɔ Natanaele…



Toma ńngɔ Matayo (munde 
baí-i mʉsá ntʉ-a mɔmya 

amabuna la palata…

Tadayo ńngo Yakobo li miteno. Ka sunge Simoni ntʉ-a lai 
ńngo Yuda Isikaliota…

Kǎ-ni! Mkpa munde eenutungi, 
mendungi ime. Mkpa munde 
mendugi ime andungi mkpa 

munde mentiki ime. 

Batombi bʉndɔ ba mokó n' 
eebale basiki nngo batumi n' 
ɛsɛšɛ ka tukana n' ekumo nnde 
asikanisi. Mbuso míɛndɔ, Yesó 
akundi kǎ mbambaa kʉ́na kǎdi 

na batombi likɛkʉ́ma-ha la 
kanga eyongo. Mata 

matundani la bakpa kabakundi 
ɛdʉɛla labɔ kà.

Ɛhɨnga ndi biko, mata batu' ekumo ndulu ndi 
dɛha labɔ. Mɛma-ni ka Bwaná apakumiso 

tiko, kangbʉ sà-bee ɛtɨkɛ batu' ekumo kpete 
kangbʉa mɔmya ɛhɨnga.



Ha alihi nngo Yéso e ka pesilyo ńngo ebolokiso batʉ-a sɨkɨda…

Filipo, betokaande sʉmba 
mukate uwae kangbu'eliso 

bakpa bunde ngbokpu?

Mbuko amabuna yana li ebale 
katokei eliso bakpa bɔndɔ.

E na kɔta moti munde e na 
mukate ɛtanɔ ńngo basú 

ʉbalɛ. E kanga kɨma letino.

Bebokiso-ni bakpa bʉndɔ 
ngbokpu ba komi ɛtanɔ.

Yéso àkàpà ekpangi 
k' Akʉ́dʉla…

Àkànga mukate 
ńngo basú nndɔ…



Yéso eeso-i ha eliso 
bakpa kpete yɛndɔ.

E ndulu ndie Masiya 
munde apiko-nɔ.

Binmamisee-ni 
ɛyɛ abɛ ̀mwamɛ.

Bɛnda-ni ebe!! 
Bitumisi to nsɔ 
mokó n'ebale.

Luhwo-ni ka bakpa basikye-ni kaɨkabɔ. 
Benu daha-ni sʉba koko. Mee mekono-nɔ 

wani ka mamba k'ememi.



Mbuso li… AAAH! Munde ndi 
mambedi-mbaka!

Kanga bá 
lanu 

n'ɛbɔkɔ. 
Endime!

Bwana, kabe nngo 
ha e ndue, sosyo 

sà-bee nngɛ ̀nanjɔkɔ 
nngo me ka tamba 

kʉ̀la libo.

Piko, 
Petelo!

Bwaná, 
wemolokiso!

Weki kanga 
bá na bɛsɨa 

keke, Petelo!



E na bakpa bunde be ka kaba 
mamisoo Yéso ka bá lakɛ 

mwamɛ.́ Bábí na bɛsɨa sate 
kusu-o kʉbwamɛ ́lakɛ, atoka-i 

eebaa Balɔma. Etangili la 
bakpa bunde batuni mɔka Yéso 

abí kpete. Bakokochi luhwo 
sɨnana li kʉ̀la'kɛ sua ngbokpu. 
Beki kaba sà-bee bakpa bábɛ 
n' ɛngʉmba na 'yɛ kangbʉa 

mʉa lakɛ.

Mpesili, wɛ wani 
nɛšɔ sino eh?

Benu ka kpacha lami 
kangbʉa mukate nnde 

nngapǐ kanu ba?

Kanga bá lanu na mahuongo 
kʉ̀la lyaha nnde aa hɔla, mata 
kpacha-ni lyaha nnde abá-nɔ 

ka sà-kɨma.

Ime ndi mukate nnde e ka 
kapa bá la ka sà-kɨma. Endi 
ngʉpwami kangbʉa sà-bee 

bʉlambɔ abɛ ́na bá.

Mkpa munde akapa-nɔ 
ngʉpʉa akɛ ka lya li bo eh!

E ka luhwo kɨma la 
manjoko-njoko!

Bike-ni! E ka tɨma 
matundani 
la mkpa.

Benu nnda ka 
kʉnda kà ya 

bakpa li betino?

Bwaná, beka-nɔ mà kɨa 
mawa eh, 'wɛ na mbino la 
ka kapa bá la ka sà-kɨma.



Bakpa kabeki mɔka Yéso. 
Atuka ka solua-nji la 

Galilaya. Abí kʉ́ma kǎdi 
matundani la batombi: 

baloko ńngo bakali. 
Akokochi n' ekumo lakɛ 
sʉba sɔlʉa-nji-nji-nji 

letino laa Isilaele.

ISILAELE

YELUSALEMA

GALILAYA

Mbuso na děle atʉka ńngo 
àkà sɨḱa na Yelusalema.

Ka he…

Bakpa be ka 
luhwo sà-bee 

ime njae?
Baluhwoono 
sà-bée 'wɛ 
'ndi akɔma.

E mà 
benue?

Benu ka luhwo 
sà-bee ime njae?

Wɛndi Masiya, miki 
li m' Akʉ́kʉla.

Kanga beluhwo-ni ka mpka. Masiya 
aka-nɔ la Yelusalema kangbʉa ɛlata 
ńngo kuo lakɛ. Mata k'elihe lɛɛsalɔ 
abumbuko-nɔ ka tʉka sʉba pǔta.



Abí na sɛngɛ la Yelusalema ndulu bɛbɛtɨlya-i ka kpangbu bakpa li baasɔlɔka 
tambɨlya. Pɛnɛnganga laabokumiso nnde Balɔma basikaniso-i.

Mkpa ngbukpu munde na 
seki-o bá ntombi li mamɔ, 

amemi sà-bee ɛtʉnɛ mayakɛ 
ńngo akumbe kpangbu lakɛ.

Mkpa munde akaba-nɔ elokiso bá 
lakɛ abungison-nɔ bungiso. Mata 

mkpa munde abungiso-nɔ 
ahʉnga-nɔ hʉnga.

Beeponi sà-bee 
Akʉ́dʉla ha ndi kǎdi.

Kɨma langbo endi kʉnda Akʉ́dʉla, na mɔtaa lakɔ 
ngbokpu n ʉ̌makɔ ngbokpu, ńngo kʉnda bakpa 

libetino yende weekundi ʉwɛ mayakɔ nee.



K'elihe nndɔ, ka nnji la Isilaeli, abí na mɔngwa-nji-nji-nji nnde abí 
na batua sɨkida la kebukebu. Sɨkɨda la kebukebu abí la ka kapa 

ɛbɔkɔ. Beko-i sɛla-ha na bakpa bunde li bakana keukebu.

Kabe nngo batʉa kebukebu 
be ka tamba, amemi sà-bee 
bakapɛ mbino mʉsa nngo be 

ka kʉka.

sɔláká! 
Sɔláká!

Yéso! Wɛɛna ɛkǎl'asu. 
Kǎ-ni benise-ni mayanu 

kaɨka bakuhani.



Kǎ-ni benise-ni 
mayanu kaɨka 

bakuhani.

Bae kà kaɨka bakuhani? Kɛkɨngyaa 
lasu? Bɛɛlɔka-nɔ mbuso li ba?

Bɛɛlɔka-nɔ mbuso li ba?

? !
Wɛndá! 
Meeloki!

Beeloki!

Piko-ni!

Alleluya! Akʉ́dʉla 
endi mkpa li manja! 

Ekpangi!

Ka beloki mokón gbokpu 
lanu ni? Basobe-komi 

bɛbʉa? Bae ɛbɔ kabakape-i 
hà ekpangi k' Akʉ́dʉla ni?

Má! Bɛsya lakɔ elokisi 
ha ngʉpʉa'kɔ ni, 
mata ʉ̌ma' kɔ ha.



Bamangɛsɛ bandiyaudi li 
ba Yelusalema betiki 
bakpa kapacha elehe 
ngbokpu la ka tɔlɨlyaa 

Yéso. Kabadai bɛsya kɨma 
nnde asikanisi.

Kangbuende Yéso eesi bá kʉ́ma kǎdi na bakpa li baa 
sɨnana tambɨlya, batʉa ɛmbanjɛ ńngo batʉa mɔmya 

palata, bunde babaano na ɛmanja na balɔma.

Masiya apiki kangbu' ebolokiso 
bakpa bunde babungoi.

YeLUSALEMéso e k' 
ebolokiso bakpa sɨná nngo 

ndi elihe la sabato.

wɛɛlɔka!

E k'etungyo bamiki n' ɛkʉndɔ.

Bɛɛdʉa-ni bamiki bapike 
kaikami kangbuende 

kʉbwamɛ ́l'Akʉ́dʉla endi ka 
bakpa li bunde be ya abɔ.



Banweki Yéso ka kà la 
Betania, mɔngwa-nji la ka 
pu-o Yelusalema. Lazalo e 

na sɨkɨda. Ɛyɛ, ńngo beekali 
sakɛ Malata ńngo Malɨa 

bendi banja sakɛ na Yéso. 
Mata ka kidyoo la lakɛ ka 
sunge na Betania benděe, 

eeki mbino sà-ee Lazalo aku 
ńngo bamumbi akalu to 

eleihe sɨǹà.

Bwaná!

Bwaná, ɛb́ɛ wani sae 
meeloko sami kákú.

Malata! Manakɔ meloko 
abumbuko-nɔ bumbuko. 

Abumbuko-nɔ sua nnde la 
bakúu babambukono-nɔ k' 

elihe la ka sunge.

Amapo, meepi. 
Abumbukono-nɔ ka tʉka ka 

kukwo k'elihe la sunge.

Ime ndi bumbuko ńngo bá. 
Mpka munde e ka bɛsya ka 
inomi abá-nɔ na bá. Ebesi 
to ka kɨma nndɔ Malata!

Amapo, Bwaná, m'besi. 
Wɛndi Masya. Munde 

atɔka-i piko ka bʉlambɔ.

Bemumbi kʉ́ma-ha 
sino eh?

Biko ńngo 
wɛnɛ, Bwaná!



Benda-ni. 
Ankundi 
amapo.

Katoke-i 
tuniso kukuso 

Lazalo ba?

Ka Isilaeli, bɛdɛa-nɔ bakúu ńngo belukwoo-nɔ na 
sanda bepisoo, ńngo episo labɔ sʉba pǔta nnde 

batunyaa-nɔ sub' etale (balabala).

Tukiso-ni etale 
musa ma pǔta.

Bwaná, asi to na 
suue, kangbuende 

akalu to elihe sɨǹa…

Bɛɛna-nɔ epipo 
l'Akʉ́dʉla.

Epa, me ka sikaniso kɨma nnde 
kangbʉa sà-bee bakpa babɛbyɛ 

sà-bee wɛntiki ime ndue.

Lazalo! Tuo 
na sɛngɛ!

Benkʉda-ni, ben'dʉa-ni 
akɛ-ni akɛ.



Bamangɛsɛ li ba ka Yelusalema basi 
to sʉba mahuongo yende Yéso e na 

bakpa kpete mbuso makɛ.

Mkpa munde ka sikaniso 
mayuza kpete.

Kabe nngo bidu kɨma nnde kokocho li, 
balɔma bɛya-nɔ besu ɛya.

Bakpɔla-nɔ endu-o 
Akʉdɨla lasu kpɔla ńngo 

eletiso bakpa li basu!
Kaniso-ni (Kalanga-ni)! 

Kukuso mkpa kǎdi endi anja 
kas kalua kukuso etita a 

bakpa (bakpa kpete)!

Bamuwɛ ha Yéso 
li mʉndɔ mwa.

Ka tʉka k' elihe nndɔ, 
bamangɛsɛ li ba bandiyaudi 

be ka kpacha yende 
ban'kangya-nɔ ne Yéso ka 
balɔma. Ebɔ mayabɔ ndulu 
na tòlí la ka sosyo kukuso 

mkpa.



Nɛšɔ nndɔ, bakpa beki 
sikaniso ɨs̀ɨl̀ɔ ̀ka Betania…

Malɨa!
Mǒlo nnde e na 
tai kpekpekpe.

Abí ndulu 
sà-bee 

basumbise 
ńngo kapa 

amabuna li ka 
batu' ekandi.

Endʉa, Yuda! Asomi 
mǒlo nnde kanu' elihe 
nnde bemumbo-nɔ ne! 
Bapiso-nɔ ngʉpʉ-a mi 

sʉa pǔta nee!



Ɨs̀ɨl̀ɔ ̀la Pasaka asi to pǐo. Matundani la 
bakpa be ka kà na Yelusalema.

Bapakʉma-nji li ba 
bandiyaudi be ka kalanga 
yende ka kpɛka Yéso. Sɨna 
bɛndɔ, Akokochi n'etambi 

lakɛ sande na bɔma.



Yéso akidyoo benděe, bakpa 
babeti kakɛ njɨka sabɔ ningo…

Bɨa abɛ ̀kʉ̀la mkpa 
munde apiki ka ino 

Yéso.

Ɛpɨpɔ kaɨka 
mwamɛ ́li ma 
ka Isilaeli!

 Papapa!! 
Papapapa!!

 Papapa!! 
papapapa!!

Bisè ma mbinonde 
bo eh, yende mbino 

nndɔ asikani to 
bɛndɔne?

Bakpa ngbokpu 
be ka piko 
nanjoke.

Bakpa li ba ka bɔma la 
Yelusalema, Abɛ ̀nngo 

bepe ha yende 
bahungaa-nɔ bʉlɛmbɛ ne. 
Mata, wɛɛnda ka kʉnda.



Endu-o Akʉ́dʉla la 
Yelusalema abí kʉ́ma-ha 

langbo la dini la Bandiyaudi.

K'elihe la ɨs̀ɨlɔ ̀la Pasaka, 
betini bamiki o bamatembu.

Mbɨkà ɛndɛlɛlɛ letino 
bakangi suba endu o 

Akʉ́dʉla kangbʉa limo 
sɔlɔḱá mʉsá m' Akʉ́dʉla.

Mata, endi ɛndɛkɛlɛlɛ sino ndulu 
atɔkaandɛ ebolokiso bakpa ka 

tʉka sʉba sɔlɔḱá labɔ?

Ka mʉapa l'endu o Akʉ́dʉla, bakpa 
besi sʉmba ńngo sumbiso kɨma, 

ńngo engyaniso amabuna.

Kanga dɛpa, 
Yéso angyío…



 Endu l'Akʉ́dʉla 
abá-nɔ ndulu endu 

ememi. Besisi to bá li 
lakɔ la batu'ekuubo!

Mkpa li munde ndi sɨnana 
lakɛ. Mata bakpa ngbokpu 

be ka mɔka lakɛ!

Amapo, amemi sà-bee 
bikabe yende 

bim'mwa-nɔ ne.



Bim'mbede-ni na 
mamba ńngo bim'mue.

Mata nnji k' elihe 
la ɨs̀ɨl̀ɔ ̀ni. Kanga 

bisikaniso-ni 
eyongo pití.

Kabe nngo mikangi kanu 
Yéso, bekapa-nɔ kami 

amabuna engae? 

Endi Yuda, kǎdi-o 
batombi li bakɛ!

Minkangya-nɔ 
kanu Yéso!

Bikapa-nɔ kakʉ 
mbukó-mabuna komi-ɛsalɔ, 

esumbi la kɔpɛ kǎdi.



K' elihe la mʉsa ma ɨs̀ɨl̀ɔ ̀la 
Pasaka, Yéso apedisi luhwo na 

bakpa n' Endu-o Akʉ́dʉla, 
sɨná yende bamangɛsɛ la dini 
bábí ka kokocho tuniso lakɛ 

sikaniso li ne. Eesosi mà 
Petelo ńngo Yuani ɛmba lyaha 

la Pasaka…

K'ɛtɛkɔ, Yéso ńngo batombi li bakɛ 
mokó nɛɛbalɛ batundani sʉba bɔma 

kangbʉa lɨa lya-ha la Pasaka.

Injikaniso-nɔ 
kɨma nndɔ k' 

elihe la Pasaka.



Ime na seki-o lɨa lya-ha la 
Pasaka kʉ́ma kǎdi na benu 

mʉsa m'ɛlata lami.

Bakpa li ba na mamʉlaka balya-nɔ 
nnji kʉ̀la bakpa li babɔ. Mata benu 

kanga besikaniso-nni bɛndɔ.

Kabe nngo mkpa ka kʉnda bá 
mkpa li mangbo kangala'nu, 

ábɛ kɔpɛ li manu.

Ime kangala'nu 
ya kɔpɛ.



Bwaná, kedate-nɔ sʉkʉsa 
kipisami ya kɔpɛ!

Kabe nngo kinsukusi kɨpɨsakɔ, 
Petelo, kedate-nɔ ɛkanana na ime.

Bwaná, mmemi mà kakɔ, 
sʉkʉsa hà muami ńngo 

njɨka sami.

Mkpa munde 
eeki to libo, e 
kanga seki-o 
sʉkʉsa njɨka 

sakɛ.

Benu ka wɛka lami Mpesili 
ńngo Bwaná, beluhu sou. 

Kabe nngo me ka sʉkʉsa kɨpɨ 
sanu, me k' eniso kanu yende 
betokaande bá ne. Tɔmbya-ni 

tambɨlya leyo.

Kadionu me 
kangya-nɔ ime.

 Ɛɛnda ime ba?

Ngbě!!

Yuda, kɨma nnde 
we ka kaba 

sikaniso li sikaniso 
lumonoo!



Sikanisoni bɛndɔ 
sua ngbokpu ka 

kaniso lami…

Lya-ni mukate 
nnde! Nndɔ 'ndi 

ngupuami.

Nngapi kanu tòlí latɔ, 
kundana-ni yende 

meenu kundi benu nee. 

Muo-ni divai nndee! Endi 
makyo mami nnde adukoni 

kangbua anu. Kangbue 
ndulu Akʉ́dʉla asikanisi na 

benu ekana lato.Kabengo benu beenisi ɛkʉndɔ 
mbuliendo ka sɔlɔ-sɔlʉa anu, 
bakpa ngbokpu ma beepo-nɔ 
sà-bee benu nndi batombi li 

bamɔ.

Bwaná, 'mi tɔmbya-nɔ ʉwɛ 
kʉ́ma-ha ngbokpu. Nkagya-nɔ 

bá lamɔ kangbʉa 'kɔ.

Petelo, mʉ́sa mɛsa 
kɔkɔ e gana-nɔ mǒpo 

lami lika ɛsalɔ.



Mbuso miendo, keteko Yesó ńngo batombi li bakɛ 
batuka ka nnji. Yuda kabí kʉ́ma kǎdi nabɔ…

Meenu dʉa-nɔ, mata Ɛpa antika-nɔ 
kanu Ʉ̌ma li ma Kɛńgwa munde eenu 

pɛpɛngya-nɔɔ benu.

kʉ́ma-ha nnde 
ńnge kuku, benu 

beepi to ahe.

Ime ndi ahe, amapo ńngo 
bá. E kanga mkpa ngbokpu li 
munde apiko-nɔ kaɨka Ɛpa, 

kàbí ka'hami ha.

Beko-ni wabe. Nnge 
to mbà ka sǎ ememi 

ne-mbambaa.

Ɛpa, kabengo nnde 
atokukani, amemi sà-bee, 
sikpikono akalwe kʉ̀la ami.

Mata 
kunda lakɔ 

ndulu 
asikane, isi 
kunda lamɔ 

ni. 



Betona-nɔ engaa k'ɛsɔ nnde 
aasɨnana nde boe? Susuko-ni. 

Munde mekangya-nɔ akidi to wani.

Moko li munde 
mindungyo-nɔ, endi 
mundo! Bɛkpɛka-ni! 

Mati, 
Mpesili.

Bwaná, bisane 
nabɔ ba?

Yʉda, esumbisi to 
Masiya ka ahe la 
njʉnjɔ-ɔ kakɛ ba?

Ngbee, kanga 
besikanisoni kɨma.

Bambɛda Yéso ńngo kà lakɛ ne. Batombi li 
bakɛ badua ńngo panjɨkana labɔ.



Bangeso Yéso mʉ́sa mangɛsɛ li ma kuhani, mengɛsɛ li ma 
batʉa-ebundililya Bandiyaudi. Petelo ńngo Yuani babilya mbambaa.

Petelo, angio sʉ́ba 
ʉmasɛngɛ la 

mangɛsɛ la kuhani.

Luhwo, ʉwɛ 
kebi kʉ́ma 

kǎdi na ɛyɛ?

Boé! Kantati mbe 
moopo mkpa li mʉndɔ!

Ʉwɛ sate nndi 
makitasabo.

Ngbee, kamimoopi.

Ʉwɛ nndi ma ka 
Galilaya, ʉwɛ nndi 

makitasabo.

Bwaná, kamepi 
mbe kɨma nde 
ʉwɛ ka luhwo li.



Béi-béi 
kɔkɔ ɛsa!

Kalange ebe, 
am'beti ʉwɛ nja e?

Momotu, bangeso Yéso mʉ́sa ma tele la bandiyaudi.

Ʉwɛ ndi miki li 
m'Akʉ́dʉla ba? Eluhu.

A tuni to sikaniso tòli l'Akʉ́dʉla! 
Abongi akue. Bingeseni mʉ́sa ma 

tele la Bandiloma.

Mbambaa….



Bangesi to Yéso mʉ́sa ma Pilato, guvelenele li 
ma Bandiloma. Bamangɛsɛ la Bandiyaudi 

batotili ńngo sosio bakpa kʉlakɛ.

Kʉ̀la tɔtɨlya nnde ngbokpu 
ʉwɛ eluhu bo? Ʉwɛ kanga 

kɨma ma kiso ba?

Esikanisi 
kɨma sino e?

M'mbiki 
malɨlyaa 
amapo.

Amapo ma 
ndi ke?

Kameni mbe kʉsɨnana sʉ́ba 
mkpa li munde. K'elihe la 
Pasaka kabidweliee-nɔ na 
bakpa li ba sʉ́ba mambá. 

Sonda-ni Balaba sate mwamɛ ́
li ma Bandiyaudi.



Balaba!

Balaba!

Ilolo nnde, bekundi 
ma nsikanise na Yesó 

li munde ke?

Em'bɛtɨlya 
kʉ̀la kpangbu!

Ekepipilya sabee 
ɛyɛ ndi mwamɛ!́

E 'kekaniso mwamɛ.́ 
Ke ndwelye, meenda 
manjakɛ na Kaisali.

Kekpekikane-nɔ! Basondi 
ʉwɛ isi Yesó ni. …, 37, 38, 39!

Ime kanga kʉsɨnana 
kʉ̀la makyo makɛ.

Miti e! Mwamɛ ́li 
ma Bandiyaudi.

Bandweli to Balaba. Munde akpekikani 
kʉ̀la kukuso la ki silikani.



Bemundani 
mkpa li munde.

Bemwa-ni kʉ̀la 
kpangbu!

Bemwa-ni kʉ̀la 
kpangbu!

Bemwa-ni kʉ̀la 
kpangbu!

Pilato apiso njɨka sakɛ kangbʉa 
kukwo. Kukwo la kʉ̀la kpangbu 
abí ak'ɛbɔkɔ kpɛkpɛkpɛ. Yesó 
akumbo kpangbu lakɛ la ka 

sikpikono, akalwa sʉ́ba ahe-ahe 
la Yelusalema.

Kʉ́ma-ha la k'elimo bakpa abí 
kasɛngɛ la nnji. Kʉ́ma-ha nndɔ 
awekikani Gologota (tai-e 'ndi 

“kelekele”).

Wabe, basuda babetili 
Yesó kʉ̀la kpangbu.



Yuda e ka kalanga kɨma 
laasɨnana nnde askanisi nde.

Nsikanisi 
to sɔlɔḱa.

Mikangye-i kpa li ma 
kangba kʉsɨnana ka 

kukwo.
Asu subi 'ndi ke! 

Nndɔ amundi ʉwɛ!

Babetili to Yesó kʉ̀la kpangbu 
ka ngala bakǔkubo ubale.

Ɛpa, busana sɔlɔḱa 
labɔ kangbuende 
kabepi kɨma nnde 
be ka sikaniso li.



Pilato akikisiso amapapasɨa 
kǎdi sʉ́ba elehe esalo 

nganganga te: “Yesó mwamɛ ́li 
ma Bandiyaudi. Babetilya kʉ́la 

kpangbu ka mʉakɛ”.

Yesó atuni to kɨma 
amamuo la ka susiso 
ekale la ka sikpikono.

Basuda bata malɛ 
ka ngombe lakɛ.

ka webolokisi bakpa 
li betino ni!

Kabengo ʉwe ndi Miki l 
m'Akʉ́dʉla, titò mboto 

ka kpangbu.

Weelokiso 
ʉwɛ mayako 
ńngo besu!

Ʉwɛ wɛɛnda ka chɨa Akʉ́dʉla 
keke? Besu besu ka hunga nnde 
abongi bihunge, mata mkpa li 

munde data sikaniso kʉsɨnana. 

Wekaniso ime kende e 
bá-nɔ ́sʉ́ba kɛbwamɛ ́lakɔ.

Ńnuhu kakɔ amapo, nndene e 
bá-nɔ ́na ime sʉ́ba Paladiso.



Sika kendene mane abá-nɔ ́
k'epǒpo, mane adua-nɔ tʉa. 
Kɨma ngbokpu abá-nɔ ́sʉ́ba 

tuda.

Malia, amakɛ na Yesó, ńngo 
Yuani, kǎdi o batombi li, 

bamama-i to ka puo kpangbu.

Mbino nnde 
banu ndi ɛma 
ńngo miki.

Akʉ́dʉla mamɔ, 
Akʉ́dʉla mamɔ, 
wen'dweli keke?

Ime n' 
…ehaha.

Ɛpa, ka njɨka sakɔ 
nsikisi to umami.

Ngbokpu… 
asikani.



Yesó akúo k'esi o mane la 
sobe-komi la keteko. Suda kǎdi 
atúmo balasakɛ; makyo na libo 

ahoyo k'eniso sà-bee aku.

Esiko l'Akʉ́dʉla aluhu: 
“Bangesi kum'ekweti ya 

amatembu.”

“Abute ńngo sido 
kangbʉa sɔlɔḱá lasu.” 

Mata ilolo akú.

Munde ndi Masiya 
li munde abí sàbe 

apiko-nɔ ba?

Bikè-ni kʉ́ma 
mɛma ngupuake 
kangbʉa embo li.

Yezefu ma k'Alimataya ńngo Nikodemu bakpɛ 
ngupu-a Yesó. Babʉa na sanda la ngombe lató 
ńngo dɛa lakɛ na moolo, mbuso li ba mbiso 

sʉ́ba pʉ̌ta. Bagaka n'etale.



Mbuso m'elihe la sabato, 
bakali moti ba na ɛngɛngɛ 
kpete bake ka pʉ̌ta nndɔ.

Benu ka kpacha mkpa li munde e 
na bá ka ngbala bakuu keke? 

Abumbuki to! Kaa-ni beluhwe-ni 
ka batombi li bakɛ.

Etale lingitoni to 
mbambaa na pʉ̌ta!

K'eka bendo, Petelo 
ńngo Yuani bachechi 

ka kà na pʉ̌ta.
Pʉ̌ta kanga 
kɨma subi!

Asikani 
'ndi ke?



Malɨa a kà ka 
puo pʉ̌ta…

Nkali, wɛ ka kamá 
kangbʉa eke. Wɛ ka 

bacha mawa eh?

Bwaná, engbee 
to ɛyɛ ba?

Malía!

Mpesili!

Kanga wɛmbɛda. 
Luhwo ka baanamami 

nsiki to kaɨk'Ɛpa, 
munde ndi Apanu, 

munde ndi Akʉ́dʉla li 
manu hà.



K'elihe nndɔ, batombi ebale ba Yesó, ba báa 
n'ɛkǎla sʉ́ba mbuko-ǔmabo, batunda ntʉ-a kalwa 

nngo bek'elehe na ɛyɛ kʉ̀la mʉ-a Yesó…

Benu kanga bɛsya kula elehe a bakɔma ba? 
Kakekikani sʉ́ba elehea Akʉ́dʉla sà-bee 
Masiya asikpikono-nɔ ba? Nndɔ nbgokpu 

akekikani tʉka mʉ́sa súba elehe a Akʉ́dʉla.

Nngo bɛkalyana bendee, 
ngendo li mabɔ andimo 

kanga depa…

Abí Yesó!

Basiki na Yelusalema ningo kaa 
ɛkpacha batombi li betino ba Yesó.

Bimoni to 
Bwaná!

Malɨa ńngo 
Petelo ɛbɔ 

bamona hà!

Kanga dɛpa… Bɔlɛmbɛ abɛ ́
kʉ́ma kǎdi 
na benu!

Endime amapo! 
Beenda-ni njɨka sami, 
beenda-ni kipisami!

Bwaná li 
manɔ ńngo 
Akʉ́dʉla li 

mamɔ!



Yesó eenikani kaɨka 
batombi li bakɛ sub'elihe 
komi-sɨna. Matundani la 
bakpa 500 (yana etano) 
bamona. Elihe kǎdi nngo 
batombi moti bekeloba 

sʉba libanda la Galilaya…

Benu beepedi 
basu ba? Ngbee! Kabidati 

mbe hunga kɨma!

Maka-ni mboto 
kuyo la basu lanu 

sɨka letino la koko.

Ningo! Etangili 
la basu kpete!

Endi Bwaná!

Mpesili!

Piko-ni, bilye-ni!



Petelo, amapo 
wekundi ime ba?

Yesó am'bokulo Petelo 
Bokulo nndɔ ɛkɛndɔ ɛsalɔ…

Ningo, Bwaná, 
wepi to yende 

mikundi ʉwɛ nee.

wɛɛpɛpɛnya 
bamatembu li bamɔ.

wɛ tɔmbya!

Ngapi kanu tɔkya na kʉpa ńngo kʉ́la 
dodo. Kaa-ni sʉ́ba bulambo ngboku 

beesikaniso-ni bakpa li ba k'etita litino 
ngbokpu babɛ ́batombi li banɔ. 

Beebatiso-ni ka ino Ɛpa, ńngo a Miki, 
ńngo a Ʉ̌ma li ma kɛngwa, ńngo 

beepesilye-ni endilililya tòli ngbokpu 
'nde nnuhu kanu.

Yesó a kè, batombi li bakɛ bekabunja sʉbs nnji la Yelusalema nngo 
bek'ememi. Ʉma li ma kɛńgwa, Ʉma l'Akʉ́dʉla akapi kanu atìtì to kulanu 

ńngo ngio sʉbabɔ. Ʉ̌ma li mʉndɔ hà abí sʉba Yesó. Ilolo hà e na bá sʉbabɔ. 
Ekatokisiso bakpa bá bato, batʉa mamilya Yéso Kilisito.

Mbuso m'elihe nndɔ, 
Yesó adúo tʉka ka 

bulambo ka kà na kʉpa. 
Mata aluhu te asikyo-nɔ 

ka tɨna ngbanga kʉ́la 
mkpa…



Batombi li ba Yesó 
bakè to sʉ́ba 

bulambo ngbokpu 
sɨna yendene 

bekangana 
kpekpekpe.

Yesó a kè, batombi li bakɛ 
bekabunja sʉbs nnji la 

Yelusalema nngo bek'ememi. 
Ʉma li ma kɛńgwa, Ʉma 

l'Akʉ́dʉla akapi kanu atìtì to 
kulanu ńngo ngio sʉbabɔ. 
Ʉ̌ma li mʉndɔ hà abí sʉba 

Yesó. Ilolo hà e na bá sʉbabɔ. 
Ekatokisiso bakpa bá bato, 

batʉa mamilya Yéso Kilisito.

Batombi li ba Yeéso bake 
kʉ́ma-ha ngbokpu sɨná bakpa 

kábési bɛsya mbino labɔ.
Yesó endi Miki 
li m'Akʉ́dʉla!

Kʉ́la Kpangbu, 
akumbi ɛyɛ mayakɛ 

sɔlɔḱá lasu sʉ́ba 
ngwakɛ. Nndɔ ndulu 
bidu bá sʉ́ba sɔlɔḱá 
ńngo bitoka-nɔ bá 

na bá yende 
Akʉ́dʉla akundi 

nee.

Sʉba bulambo kʉ́ma-ha ngbokpu 
nnde bekpa bekatombya la Yesó 

batundanaa-nɔ kangbʉa sǎ 
ememi ńngo tangaliso Elehe 

'Akʉ́dʉla. Bunde bekabunisono 
mukate ńngo kapiana makati la 
makyo ma Yesó kangbʉa kaniso 

kukuso Yesó. Bekakapiana ekudo 
l'Akʉ́dʉla nnde e sʉba 

mbukó-ʉ̌mabɔ, ńngo bamanjabɔ.

Mbino nnde lanja 
akpakpali hà k'ahe 

la amapapasya.



Yesó e 'ketokisiso 
bakpa ka sikaniso 
kʉnda l'Akʉ́dʉla.

Yesó ankundi ʉwɛ. Kapa 
kakɛ ekpangi ńngo 

'wechuchumie kakɛ.

Akʉ́dʉla akundi bulambo kpɛkpɛkpɛ 
ndulu angapa Miki li makɛ ma 

ngangaa. Kangbʉa sà-bee mkpa 
ngbokpu munde abɛsya-nɔ kakɛ 

katoke-nɔ bungoo, mata abá-nɔ ́na 
bá la ka sa-kɨma.



ELEHE AKɄ́DɄLA SAE BILBILIA

Enkani la Yéso e sʉba Bibilia (Elehe Akʉ́dʉla). E kanga esiko nnde bakpa 
batangalisi (ńngo nnde be ka tangaliso li) ka bɛkya Elehe Akʉdʉla. Endi esiko 
nnde e subi na ba esiko letino. Bakeki esiko nndɔ ngbukpu sʉba mʉa-mane 
ɛlɔfʉ kǎdi na yana li ɛtanɔ (1500). E na mʉa-mane ɛlɔfʉ kǎdi na yana li 
sobe-komi (1900) ka kende bakobi ne kɛka Bibilia. Sʉba Bibilia, 
batangalisoono mbula ngbokpu l'ekani kʉ̀la yende Akʉdʉla e ka sikaniso kɨma 
sʉba bá la bakpa ne. Ekani la Yéso 'enisoono kplalaa yende Akʉ́dʉla endi 
mawa ne.

EKANI LA YÉSO

 Elehe Akʉdʉla ɛna 'mapapasya sɨǹa 
nnde e ka kana bá la Yésu. 
Ba'mapapasya leyo awekinani 
“Mbino Lanja sɨǹa”. Bakapi kabɔ ino 
leyo ka tʉkana na bakpa bunde 
bakekii. Ebɔ nbgokpu bábí k'ɛsɔ nnde 
Yéso abí ne.

1. Matayo: Ntombi li ma Yéso. 'Esi 
pɛdya ekumo ya ntʉa mɔmya palata. 
'Enisi kpɛkpɛkpɛ kʉ̀la buleki la Yéso 
na bakpa li ba na Isilaeli 
(Bandiyaudi). 

2. Malako: Ɛyɛ abí kɔta kende Yéso 
'esi ne pɛdya ekumo lakɛ. Akeki kɨma 
kpete kʉ̀la mayuza nnde Yéso 
asikanisii.

3. Luka: Ɛyɛ abí ntɛndɛ. Ɛyɛ kamoopi 
Yéso mbambaa. Luka akeki kʉ̀la 
buleki la Yéso na bakpa.

4. Yuani: Ɛyɛ abí hà ntombi li ma 
Yéso. 'Enisi kpɛkpɛkpɛ yende Yéso 
endi mawa ne. Yéso 'ndi Akʉ́dʉla 
munde asilikoni nkpa kangbu' 
ebolokiso bakpa ka tʉka sʉba sɔlɔḱá 
labɔ.



BƆKƆCHANA LA YÉSO 

Amakɛ na Yéso abí Malia. Abí nngo 
Malia kanga 'ɛmanyana kende Yéso 
abokochani nee. Abí nngo kanga eebopo 
baloko. Abí nngo Akʉ́dʉla apisili sà-bee 
Yéso abokochane. Abí nngo batoti kʉ̀la 
mayʉza nndɔ sʉba b'esiko nnde 
bakeki-mʉsá ka mʉa-mane kpete mʉsá 
ma ɛsɔ la Yéso. Yéso kabokochani ya 
mwesi, sate ya miki li mangangaa. 
Abokochani kʉma nnde b'eliisoo-nɔ 
banyama l'etuke béi kangbuende 
kʉ́ma-ha kábí sub'endu o bakɛndɔ. MAYɄZA LA YÉSO

Yéso asikanisi mayʉza kpete. Sʉba 
Bibilya baluhu sà-bee Yéso eebolokisi 
bakpa kpete ka bɛkya 40. Ka mayʉza 
nndɔ, yéso 'esi eniso sà-bee ɛyɛ e na 
kʉkpakɔ. 'Esi hà eniso sà-bee 
Akʉ́dʉla akundi ɛpɛpɛnya bakpa 
ńngo esiso labɔ bábɛ n'ɛsɛšɛ.



KUKUSO YÉSO ŃNGO 
BUMBUKO LAKƐ

Yéso akú kangbueke eh? Elehe la kʉ̀la bokulo nndɔ e sʉb'aBibilia.

Wɛɛka eh! Mkpa ngbokpu asikanisoo-nɔ kʉsɨnana. Kɨma nnde Akʉ́dʉla kakundee-nɔ, ńngo 
kapa kakɛ ngbau. Kɨma nndɔ aasɨnana 'nde ino li 'ndi sɔlɔḱáKangbʉa sɔlɔḱá nndɔ ngbokpu, 
mkpa katɔkɛ-nɔ mà bá manjakɛ n'Akʉ́dʉla.
Nndɔ ndulu Yéso apiki ka bʉlambɔ. Ɛyɛ ndulu abesi elehi la sɔlɔḱá lasu ɛyɛ mayakɛ. Elehi 
nndɔ abí kukwo. Kʉ̀la kukuso Yéso kangbuasu, ahe la ka kidyo kaik'Akʉ́dʉla asǐ to sama. 
Nndɔ mà ndulu amemi sà-bee Akʉ́dʉla 'ene ɛkǎl'asu ka sɔlɔḱá.
Yéso abumbuki do mbuso ma kukso 'kɛ. Akʉ́dʉla asikisi kakɛ bá obu. Ka bumbukiso Yéso, 
Akʉ́dʉla eenisi sà-bee Ɛyɛ na kʉ́kpakɔ ka bɛkya kukwo.
Mbinoonde, Yéso ebé k'apu'o Akʉ́dʉla. Kangbuende ebé-i ndee, nngo sate atoki to bá 
amanjasu ka sà-kɨma. Ɛka kʉnda pɛpɛnya lasu kangbʉa sà-bee bɛtambɛ k' ahe nnde 
akapa-nɔ k'Akʉ́dʉla n'ɛsɛše (am'mwanya-nɔ Akʉ́dʉla).

Ʉwɛ ka kaba bá manjakɛ n'Akʉ́dʉla ba? Ememi to sà-bee Akʉ́dʉla abusane kʉsɨnana 
ngbokpu nnde esikanisi 'nde ba? Sikaniso mà ememi ya nnde te: 
“Akʉ́dʉla li ma n'ɛkʉndɔ ʉwɛ n'ɛkʉndɔ kùlami.
Engapi Yéso, Miki li akɔ ma-kǎdi.
Akú kʉ̀la kpangbu kʉ̀la kɨma ngbokpu laasɨnana nnde nnjikanisii.
Mmemisà-bee w'ɛn'ɛkǎl'ami ka sɔlɔḱá nnde nnjikanisii.
Ekpangi kpɛkpɛkpɛ kuliende Yéso e saa nanjoomi ka k;yndɨlya lami. 
Nnkundi bá mkpa li makɔ k'ɛsɔ ngbokpu.
Mmemi kaɨkakɔ 'wɛ mbepenya m'bɛ ́na bá nnde ʉwɛ ekundi m'bɛ ́na bá nee.
Ɛbɛ ́ka pu-o 'mi k'ɛsɔ ngbokpu.
Ekpangi ka kisyó ememi lamɔ.
Ʉwɛ esikanisi ta kɨma ngbokpu nnde elaki nde.”

EMEMI



YÉSO ŃNGO ɄWƐ

Ekani la Yéso kasí mbe. Yéso abí 
manjakɛ na bakpa kpete kpɛkpɛkpɛ, 
sande ilolo. Bulambo ahalikoni to. 
Bakpa kpete badu to kà tamba kʉ̀la 
bamʉnda, sate kʉ̀la bangamɨa. Mata 
bakpa be ka kà tamba sʉba mʉtʉka 
nngo mbabʉ ama kupodo. Nndɔ ɛɛnda 
kɨma la na taie kaɨka Yéso. 
Atokaande bá kʉ́ma kǎdi na besu 
yende eesi tamba kʉ́ma kǎdi na 
Bandiesilaeli nee. K'esi enikana mata 
abí kʉ́ma hà ngbokpu sʉba Isilaeli.
K'elihe la nndende hà akundi abɛ ́
manjakɛ na mkpa li atokaande kʉnda 
lakɛ ńngo mɔka lakɛ.

Ekundi epo kɨma kpete kʉ̀la Yéso 
ńngo yende ɛtɔkaande bá kʉ́ma kǎdi 
na yɛ ne ba? Sikaniso mà kɨma nnde:
1. Tekeliso tangaliso Elehe 'Akʉ́dʉla 
ʉwɛ mayakɔ.
(Tekeliso tangaliso Amapapasya la 
Luka.)

2. Tekeliso ememi.
(Luhwo n'Akʉ́dʉla ńngo ɛmɔka'ɛyɛ.)

3. Luhwo na bakpa libetino kʉ̀la 
Yéso ńngo Elehe 'Akʉ́dʉla. Yéso 
akundi sà-bee batombli li bakɛ 
batundane n'ɛyɛ ńngo ɛkana n'ɛyɛ 
kùl'epo kɨma kpete kʉ̀l'akɛ.

